Na  osnovu člana 98. Zakona o  osnovnom  odgoju  i  obrazovanju, Vijeće  roditelja škole Javne ustanove Osnovne škole « Novi Grad», na sjednici  održanoj 18.11.2015. godine utvrdilo je 

P O S L O V N I K

O RADU VIJEĆA RODITELJA ŠKOLE
JAVNE USTANOVE  OSNOVNE ŠKOLE  «NOVI GRAD» 
TUZLA U ŠKOLSKOJ 2015/2016.GODINI

I - OPŠTE ODREDBE

                                                      Član 1.
Ovim Poslovnikom uređuju se bliže odredbe o radu Vijeća roditelja škole Javne ustanove Osnovne škole «Novi Grad»( u daljem tekstu:Vijeće roditelja).

                                                      Član 2.

Vijeće roditelja broji 9 članova (po 1 predstavnik roditelja svakog razreda).

                                                      Član 3.

Članovi Vijeća roditelja škole biraju se na roditeljskim sastancima na period od jedne školske godine koliko i traje mandat Vijeća roditelja škole.

                                                      Član 4.

Po  isteku perioda od jedne školske godine, isto lice može biti ponovno birano za člana Vijeća roditelja škole.

                                                      Član 5.

Vijeće roditelja može razriješiti člana Vijeća roditelja i prije isteka vremena na koje je imenovan na njegov zahtjev, ako izgubi status roditelja-staratelja i ukoliko ocijeni da isti nije aktivan u radu Vijeća roditelja. Odluke o razrješenju Vijeće roditelja donosi se  prostom većinom prisutnih članova.
                                                      Član 6.

U slučaju razrješenja člana,Vijeće roditelja obavještava roditelje dotičnog razreda, tražeći da na sastanku roditelja imenuju drugog člana Vijeća roditelja.

II - KONSTITUISANJE VIJEĆA RODITELJA
                                                     Član 7.

Na prvoj konstituirajućoj sjednici Vijeće roditelja bira predsjednika,zamjenika predsjednika i  sekretara  iz svog sastava.
                                                    Član 8.

Mandat  predsjednika, zamjenika predsjednika i  sekretara  Vijeća roditelja traje jednu školsku godinu. Po isteku perioda od jedne školske godine, isto lice može biti ponovno birano za predsjednika odnosno zamjenika predsjednika i sekretara Vijeća roditelja škole, ukoliko bude ponovno izabrano za njegovog člana u sljedećoj školskoj godini.

                                                     Član 9.

Vijeće roditelja može razriješiti predsjednika, zamjenika predsjednika i sekretara Vijeća roditelja i  prije isteka vremena na koje su  imenovani  na njegov zahtjev, ako izgubi status roditelja-staratelja i ukoliko ocijeni da ne obavljaju dužnost savjesno i odgovorno.

Odluke o razrješenju Vijeće roditelja donosi prostom većinom prisutnih članova vijeća.

U slučaju da Vijeće roditelja razriješi dužnosti predsjednika, zamjenika predsjednika i sekretara prije isteka vremena na koje su birani,Vijeće roditelja bira drugog na istoj ili narednoj sjednici, a razriješeni predsjednik, zamjenik predsjednika i sekretar po ocjeni Vijeća roditelja ostaju u svojstvu njegovih članova ili roditeljski sastanci koji su ih izabrali, biraju druge članove Vijeća.
III - SAZIVANJE I VOĐENJE SJEDNICA VIJEĆA  RODITELJA

                                                    Član 10.

Vijeće roditelja škole radi u sjednicama. Sjednice saziva i njima predsjedava predsjednik,a u njegovom odsustvu zamjenik predsjednika.

                                                    Član 11.

Poziv za sjednicu upućuje se članovima Vijeća roditelja najmanje tri dana prije održavanja  sjednice. Uz poziv za sjednicu dostavlja se i  prijedlog dnevnog reda, kao i materijal koji će se razmatrati na toj sjednici.
                                                    Član 12.

Vijeće roditelja škole može pravovaljano raditi i donositi odluke ako sjednici prisustvuje više od polovine od ukupnog broja njegovih članova. O prisustvu radu Vijeća roditelja vodi se evidencija. Evidenciju vodi sekretar vijeća ili koordinator.
                                                   Član 13.

Na početku sjednice utvrđuje se dnevni red,a nakon toga vodi se rasprava po tačkama.

                                                   Član 14.

O radu sjednice Vijeća roditelja vodi se zapisnik sa osnovnim podacima o toku sjednice, naročito o prijedlozima iznijetim na sjednici i donesenim odlukama sa rezultatima glasanja. Zapisnik vodi sekretar ili koordinator a potpisuje ga predsjednik Vijeća roditelja.

                                                      Član 15.
Akte Vijeća roditelja potpisuje predsjednik Vijeća roditelja ili njegov zamjenik u slučaju njegove odsutnosti.

IV – PRAVA I DUŽNOSTI ČLANOVA VIJEĆA RODITELJA

                                                    Član 16.

Članovi Vijeća roditelja škole imaju pravo i dužnost da prisustvuju sjednicama Vijeća roditelja škole i  sudjeluju u njegovom radu,predlažu raspravu o pojedinim pitanjima,a naročito onim koja se odnose na:

- promovisanje interesa škole

- predstavljanje stavova roditelja učenika Školskom odboru ili drugoj zainteresiranoj strani

- podržavanje aktivnog učešća roditelja i zajednice u radu škole
- izjašnjavanje o svim pitanjima vezanim za rad i rukovođenje školom

- utvrđivanje prijedloga članova Školskog odbora iz reda roditelja

- učešće u pripremi i realizaciji odgovarajućih projekata koji podržavaju i promovišu

  odgojno-obrazovni rad u školi

- razvijanje komunikacije i odnosa između učenika, nastavnika, roditelja i lokalne zajednice
V – PRIJELAZNE I ZAVRŠNE ODREDBE

                                                     Član 17.

Izmjene i dopune ovog  Poslovnika  vršit će se na način i po postupku na koji je donesen.

                                                     Član 18.

Ovaj Poslovnik  stupa na snagu danom donošenja.

